
Ez dakit nik Telesforok bere deitu-
rako Monzongo gaztelua inoiz ezagutu 
ote zuenez, agian bai. Nola nahi ere, 
lehengoan, guztiz bestelako arrazoien-
gatik Aragoiko ekialdetik pasatzea ego-
kitu zitzaidanean, ez nion tentaldiari 
eutsi, eta zelai lehor betean nabarmen 
agertzen den Monzongo gaztelu zaha-
rrera hurbildu nitzen. 

Lehenago ere ezagutu dugu Euskal 
Herriko kondairan beste Monzondar fa-
maturik: Garcia Ramírez da aspaldi-
koena agian, "Monzongo Jauna" iza-
tetik Nafarroako errege izatera heldu 
bait zen. Egia esan, Auñamendiko in-
guruko beste leku askotan bezala 
euskal kutsu zaharra aurki bide daiteke 
azken funtsean. Dendetan irakurtzen 
diren Gizona eta Ibarz eta antzeko dei-
turek, adibidez. Euskalerrirantz gara-
matzate eta gauza bera Monzongo gaz-
telura daraman "Calle dc Ozcoide", 
toki izenak. Telesforok. dena dela, ez 
zukeen Monzongo gaztelu miresgarria 
arbuiatuko, batera Nafarroa, Aragoi, 
Catalunya eta sarrazenoen kutsua gorde 
duen gaztelua, pozarren onartuko zu-
keen, Gaskuinako eliza erromaniko za-
harrak hain maite zituen abertzaleari 
gogoko zitzaion, noski, Monzongo gaz-
telua. Baina, bego hori horretan. harri-
garriagorik baitago. 

Huesca leku izena atxerik gabe, 
behin eta berriz atxea tatxaturik ira-
kurri dugu. Finka ibaia, Zinka zetakin 
idatzia bihurtu da. Jendeak, hiz batez, 
tur sustraiak behar bide ditu, han eta 
hemen, ofizialtasun hotzetik urrun. 
Aragoitarrek ere hai, dirudienez. Astu-
riaztarrek bezala. Europako herri zahar 
guztien piztu nahia nabarmen dago mo-
mentu honetan, eta gure nazio projek-
tuak etorkizunik ez duenik nekez sinets 
daiteke, geroak esango du baina artean 
eta urte askotan naskatu gaituzten dezi-
mononiko, kosmopolita, progreen kal-
tetan pentsatzen dugu gurea deia geroa 
Gizonak bere aberria behar du Zinez 
eta guk bagenekien eta badakigu. 

